
sasalahgan ral1i’

yuyuk min ci kaca, ba’ minak sunbale’ malahang ci sasalahgan min.
ana’ ungat ka tensu’ tataxan rali’, ini’ inakung ka karal naga, in1’ min usa’
morow. as ka nanu’ sipalawa’ na nabkis ga, kaca ka masugagiy min la.
masinpayux ka sasalahgan min rali’. cel kutux ka sun min “cintong”.
sikehur ci ramagal baling, ramagal baling hani ga pacin cacka’ kutux, parat
baling ga maki’ anali’, il, bawi’ lu yahu’ na cacka’ baling ki. pasal salahaw
ga, magal ci citong saringun cacka’ pacacungus pusa’ cika ututux baling.
moka ini’ karuk baling ka cintong ga, kaca ka ini’ katna’ la. maruk baling
karirex ka cintong ga, payux nak la inagal cintong. abas payux ka ci’uli’
palibu’ sunanangi’ hita’ cini be’en tikiy ci cintong ma! bale’ nak yona
pasamaha’ ka ini’ bi’ uri. giyona maha “ arat mamu pasangla’ kinang!”

kelan ka sun kulabuy bininiy sasalahgan cunbu’ uri. kelan na ramas
taxan pintasan. pasalahaw ga, bali’un patakaluw pacin rik kutux ka sun

absuran ni. lu macacapung na aba’ maha’ “a’atak, urati’, kulabuy”. moka
ini’ bi’ ga, kaca ka pasal cunbu’ cika kulabuy hani. habaraw ka ci’uli’

mingaha’ maha, “kinhaprow! kinhapro!” lon cunbu’ ka absuran ni’ laga,

hiyan kora’ ka ramas taxan na kulabuy la. pastapok sun min kani.

“takeru’ limuk” sunkakaru’ carung salahgan uri. ya maha hari

malaprow nanu mapusal ci’uli’ salahaw. utux ci’uli’ ka pagilasuw ci
limuk, kilkahan tuhya’ ka limuk hang, lu nahari’ tuling maha “ usa’ saca
isu’! maha’ cu sani kung! ” ma makakaral ka pasalahaw. as ka lon kora’ ka
wal tuling. kaca ka yumunaw gunlasuw ci limuk ka ci’uli’. ruma’, ini’ ulu’
ci tinla’ing laga, masang ini’ salahaw la! arat ga mangilis magiy morow.

arat nanak kani salahaw min ci gomu’ uri. rasiluw ci marumur ka
gomu’ haca, pababahlan ci unrurux na sinyuw. sa’ing ka pahuluy, saringun
tari’ humuluy nanu’ tunux, moka ini’ tehuk mastaril ga, kaca ka musa’
humuluy ci gomu’ la. ruma’ nak ga tasruti’ pintarilan, as taxi maha pak!
matakur. ini’ kasa alagiy! kelan kutux ka utux nanak na awas ka alang min
uri. yonani pawasan ka awas hani “ a ne ko ne ko, sang hey cu la cu la yo no
pa! ” minlu” min mpasalahaw ci anaamol ga, awas hani ka pawasan min,
paturingun mawas ka pasalahaw, tehuk ki ka yono pa! la ga, kaca ka in1’

katna’ la. sungkakaru’ carung.

